სსიპ – საქართველოს ტურიზმის ეროვნული ადმინისტრაციის ხელმძღვანელს
ქალბატონ მარიამ ქვრივიშვილს

ქალბატონო მარიამ,
ახალი კორონავირუსით (SARS-COV-2) გამოწვეული ინფექციის (COVID-19) (შემდგომ – კორონავირუსი) ეპიდემიოლოგიური (ეპიდემია, პანდემია, ეპიდემიური აფეთქება) კონტროლის, რეაგირებისა და მზადყოფნის მიზნით, სსიპ – საქართველოს ტურიზმის ეროვნული ადმინისტრაციის ხელშეწყობით, ქვეყნის მასშტაბით წარმატებით ფუნქციონირებს საკარანტინო სივრცეები, სადაც ხდება იზოლაციას დაქვემდებარებული პირების 14 დღით განთავსება და მათი მონიტორინგი.  აღნიშნულმა მნიშვნელოვანი როლი შეასრულა ახალი კორონავირუსის დაბალი გავრცელების მიმართულებით. 
თუმცა, მოგეხსენებათ, COVID 19 შემთხვევათა რაოდენობა ქვეყანაში მზარდია, 23 აპრილის მდგომარეობით დაფიქსირებულია 420 დადასტურებული შემთხვევა, ხოლო სტაციონარებში სამედიცინო მეთვალყურეობის ქვეშ იმყოფება 584 პაციენტი. საქართველოში COVID-19 შესაძლო შემთხვევების გავრცელების (ეპიდემია, პანდემია, ეპიდემიური აფეთქება) პრევენციისა და საეჭვო და/ან დადასტურებულ შემთხვევებზე რეაგირების მზადყოფნისათვის, ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის N184 დადგენილების შესაბამისად, განსაზღვრულია სამედიცინო დაწესებულებების ნუსხა, რომლებიც დადგენილი წესით უზრუნველყოფენ სრულად მობილიზებას საჭიროების შესაბამისად.
შემთხვევების, მათ შორის ცხელების მქონე შემთხვევების მატებასთან ერთად, მობილიზებული საწოლფონდის ეფექტურად გამოყენებისთვის, COVID 19 მართვის კლინიკურ ჯგუფთან კონსულტაციით, სამინისტრო განიხილავს ცხელების მქონე პირების, რომელსაც COVID 19-ზე ტესტირებით მიღებული აქვს უარყოფითი პასუხი ან (COVID-19)-ის დადასტურებული მსუბუქად მიმდინარე შემთხვევის სამედიცინო მეთვალყურეობის შესაძლებლობას იზოლაციის (საკარანტინე) სივრცეებში. აღნიშნულ ლოკაციებზე ვუზრუნველყოფთ სამედიცინო მეთვალყურეობას, შესაბამისი სამედიცინო პერსონალის მომსახურებისა და მედიკამენტების მიწოდებით.

